
Annotatsiya. Ushbu maqolada zamonaviy pedagogik jarayonlarda yoshlar ma'naviy qadriyatlarining shakllanishi,
ularning tarixiy-an’anaviy omillar bilan uyg‘unlashuv jarayoni hamda globallashuv davrida ro‘y berayotgan
madaniy va ijtimoiy o‘zgarishlar kontekstida qayta talqin qilinishi tizimli ravishda tahlil qilinadi. Tadqiqot
davomida milliy ma’naviy merosning yosh avlod ongidagi aksi, an’anaviy gqadriyatlarning davomiyligi,
zamonaviylik unsurlarining kirib kelishi natijasida yuzaga kelayotgan yangicha ijtimoiy-pedagogik ehtiyojlar va
ularning jamiyat barqarorligiga ta’siri kompleks tarzda yoritiladi.

Tadqiqotda yoshlar ongida shakllanayotgan ma'naviy qadriyatlar tizimiga ta’sir etuvchi subyektiv va obyektiv
omillar — oilaviy tarbiya, ta’lim muassasalari, ijtimoiy institutlar, global kommunikatsiya vositalari, zamonaviy
axborot oqgimlari va ragamli madaniyatning kuchayishi ilmiy tahlil markaziga olinadi. Maqolada yoshlarning
ma’naviy dunyoqarashi va ijtimoiy xulg-atvorida milliy o‘zlikni anglash jarayonining o‘rni va ahamiyatini falsafiy
kategoriyalar asosida tadqiq etib, an’analar va zamonaviylik o‘zaro munosabati davom etayotgan murakkab
ijtimoiy-madaniy holatni chuqur tahlil gilingan.

Kirish. Zamonaviy jamiyatda kechayotgan yangilanishlar shaxsning ijtimoiy vogelikda
tutgan o'rni, dunyoqarashi va faol fuqarolik pozitsiyasini shakllantirishda hal qiluvchi ahamiyat
kasb etmoqda. Yangi O‘zbekistonda olib borilayotgan demokratik o‘zgarishlar, inson qadrini
yuksaltirishga qaratilgan islohotlar hamda ochiq fuqarolik jamiyati barpo etish tamoyillari
shaxsning ijtimoiy jarayonlarga integratsiyalashuvini yangi bosqichga ko‘tardi [1; 2].

Integratsiya jarayoni falsafiy nuqtai nazardan insonning ma’naviy kamoloti, erkin
fikrlash qobiliyati, ijtimoiy munosabatlarda faol ishtiroki va umuminsoniy qiymatlarga
sadoqati bilan belgilanadi. Yangi O‘zbekiston sharoitida shaxsning ijtimoiylashuvi nafaqat
an’anaviy institutlar, oila, ta’lim, jamoa orqali, balki ragamli makon, media madaniyat va global
kommunikatsiya vositalarining ta’sirida ham kechmoqda [4; 5].

Shaxsning zamonaviy jarayonlarga moslashuvi uchun huquqiy ong va huquqiy
madaniyatning yuksalishi, ijtimoiy adolat va teng imkoniyatlar muhitining ta’'minlanishi muhim
omillar sifatida namoyon bo‘ladi. Shu bilan birga, fugarolik faoliyati, Vatan taqdiriga daxldorlik
hissi va ma’naviy immunitetning mustahkamlanishi jamiyat barqarorligi va taraqqiyotining
asosiy shartlaridandir [1].

Yangi O“zbekistonda shaxsning ijtimoiy integratsiyasi inson manfaatlariga tayangan
demokratik gadriyatlar, yangicha ijtimoiy munosabatlar va global sivilizatsiya jarayonlarini
milliy an’analar bilan uyg‘unlashtirishga qaratilgan kompleks tizim sifatida namoyon
bo‘lmoqda.

[jtimoiy integratsiya muammosi sotsiologiya asoschilaridan biri Ogyust Kont tomonidan
ham chuqur tahlil qilingan. Kont jamiyatni yaxlit organizm sifatida talqin qilgan va ushbu
birlikni ifodalash uchun “konsensus”, “uyg‘unlik” kabi tushunchalardan foydalangan. Uning
fikricha, jamiyat barcha qismlar o‘zaro bog'liq va umumiy konsensus bilan birlashgan tizim
bo‘lib, aynan shu holat ijtimoiy barqarorlikning asosini tashkil etadi.

Kont integratsiya va birlik muammosini shakllanayotgan yangi ijtimoiy fan ijtimoiy
statika doiralarida tahlil gilgan. U integratsiyani ijtimoiy mojarolarni bartaraf etish, shaxslar,
guruhlar va institutlar o‘rtasidagi uygunlikni saqlab qolish uchun zarur omil deb bilgan.
Kontning fikricha, yangi ijtimoiy fan aynan shu muammolarni ilmiy asosda yechishga xizmat
qilishi lozim edi [11].

[jtimoiy integratsiya ijtimoiy-falsafiy va sotsiologik tafakkurda jamiyatni tahlil qgilishda
go‘llaniladigan eng asosiy tushunchalardan biridir. Ijtimoiy integratsiya tushunchasiga
ma'nodoshlik qiluvchi boshqa ilmiy atamalar ham mavjud. Ijtimoiy birlik jamiyatning
mavjudligi uchun asosiy shartdir; birlik bo‘lmagan joyda tirik ijtimoiy tizim haqida gapirish
qiyin. Shu bilan birga, har ganday jamiyatda parchalanish tendensiyalari, qarama-qarshiliklar
va ziddiyatlar mavjud bo‘lganligi sababli, integratsiyani saglab qolish doimo dolzarb vazifadir
[7; 8; 9; 10]. Parchalanish jarayonlarining ustunlik qilishi esa tarixda ko‘plab jamiyatlarning
yemirilishiga sabab bo‘lgan. Ijtimoiy falsafa va sotsiologiya ijtimoiy tartib va integratsiya
muammosiga doimo alohida e’tibor qaratib keladi. T. Parsons ijtimoiy integratsiyani saqlab
golish uchun mas’ul bo‘lgan bir qator asosiy mexanizmlarni ajratib ko‘rsatadi.

- Ular jamiyat a'zolari o‘rtasidagi o‘zaro ta’sir uchun yagona ma’naviy-normativ asos
yaratadi. Qadriyat va normalar shaxslarga asosan ijtimoiylashuv jarayonida singdiriladi; bunda
oila va ta’lim muassasalari yetakchi rol o‘ynaydi. Biroq zamonaviy jamiyat sharoitida ommaviy
axborot vositalarining tobora kuchayib borayotgan ta’sirini ham inkor etib bo‘lmaydi.

- Ular jamiyatdagi turli guruhlar va kasbiy segmentlar o‘rtasida barqgarorlikni
ta’'minlaydigan va o‘zaro ta’sirni tartibga soladigan normalar va me’yorlar tizimi orqali shaxs
xatti-harakatlarini boshqgaradi.

- Rollar ijtimoiy institutlar bilan uzviy bog‘liq bo‘lib, jamiyatning turli quyi tizimlaridagi
harakatlarni koordinatsiyalashga xizmat qiladi.

- U huquqiy normalardan tortib jamoatchilik fikrigacha bo‘lgan vositalar tizimini
qamrab oladi. [jtimoiy nazorat normativ tartibni qo‘llab-quvvatlaydi, unga amal qilishni
rag'batlantiradi va buzilish holatlarida jazolash mexanizmlarini ishga soladi.

- Parsons sotsializatsiyani shaxsning jamiyatga integratsiyalashuvi uchun asosiy jarayon
deb biladi. Aynan sotsializatsiya orqali jamiyat o‘zining qadriyatlari, normalari va institutlarini
qayta ishlab, avloddan-avlodga uzatadi.

Parsons ijtimoiy integratsiya ijtimoiy o‘zaro ta’sirning barcha darajalarida yuz berishini
ta’kidlaydi, biroq har bir darajada turli mexanizmlar ustun bo‘ladi. Ijtimoiy integratsiya doimiy
ravishda avtomatik sodir bo‘ladigan jarayon emas. Aynigsa murakkab zamonaviy jamiyatlarda
u deviant xulg-atvor, qarama-qarshi qadriyatlarning bir vaqtda mavjud bo‘lishi va
institutsional muvofiglashtirishning yetarli darajada samarali bo‘lmasligi kabi muammolar
bilan to‘gnashadi.

Yangi O‘zbekiston taraqqiyotining asosiy g'oyalari orasida “Milliy tiklanishdan - milliy
yuksalish sari” tamoyili alohida o'rin egallaydi. Ushbu g‘oya nafagat ma’naviy-ma'’rifiy sohani,
balki demokratik jamiyat barpo etish, huquqiy davlatni mustahkamlash, iqtisodiy barqarorlik
va ijtimoiy farovonlikni ta’minlash kabi barcha sohalarni qamrab oladi. Milliy yuksalish
strategiyasining amaliy ifodasi sifatida 2017-2022-yillarga mo‘ljallangan Harakatlar
strategiyasi, “O‘zbekiston - 2030” rivojlanish konsepsiyasi, shuningdek “Ragamli iqtisodiyot -
2030”7, “Ta’lim tizimini 2030-yilgacha rivojlantirish konsepsiyasi” kabi hujjatlarni ko‘rsatish
mumkKin.

Har ganday strategik islohotning muvaffaqiyati avvalo inson omiliga, ya’'ni shaxsning
jismoniy, igtisodiy, ma’naviy va ruhiy jihatdan qo‘llab-quvvatlanishiga bog'liq [3].

Shaxsning ma’naviy madaniyati esa uning jamiyatga to‘laqonli integratsiyalashuvini
ta’'minlovchi eng muhim omillardan biri bo‘lib xizmat qiladi. Ma’'naviy madaniyat jamiyat
taraqqiyotiga ta’sir ko‘rsatish bilan birga, 0‘zi ham jamiyatdagi o‘zgarishlardan ilhom oladi va
boyiydi.

Bugungi davr sharoitida O‘zbekistonda huquqiy davlat va fuqarolik jamiyati qurish
jarayonlarining muvaffaqiyati erkin fikrlaydigan, mustaqil qaror gabul qgila oladigan shaxsni
shakllantirish zaruriyatini tug‘diradi. Shaxsning erkin rivojlanishi, avvalo, uning tashqi ijtimoiy
bosimlardan holi bo‘lishi, ichki ma’naviy kuch va reflexiv ongga ega bo‘lishini talab etadi.
Insonning o‘zini o‘zi o‘zgartirishi va o'z ustida ishlashi ijtimoiy jarayonlarga faol qo‘shilishning
asosiy mezonidir. Bu jarayonning boshlanish nuqtasi esa shubhasiz ma’naviy o‘zgarish, ya'ni
insonning ichki dunyosi, qadriyatlari va maqgsadlaridir.

Ma’'naviy madaniyatning ichki va tashqi jihatlari bir-biriga qarama-qarshi emas, balki
dialektik birlikni tashkil etadi. Tashqi madaniyatni o‘zlashtirgan shaxs o‘zining ichki
madaniyati, ma'naviy qiyofasi va intellektual dunyosini rivojlantiradi. Bu jarayon shaxsning
o‘zini o‘zi belgilashi, o'z hayotini ongli ravishda boshqarishi orqali amalga oshadi. Shaxs
madaniyatining tarkibiy unsurlari - til, dunyoqarash, ma’lumot, ong va aql — uning ijtimoiy
integratsiyasi uchun asosiy omillardir.

Xulosa. Zamonaviy jamiyatda shaxsning ma’naviy kamoloti, intellektual salohiyati va
ijtimoiy-siyosiy faolligi milliy taraqqiyotning ajralmas omiliga aylanmoqda. Aholi, ayniqgsa,
yoshlarning siyosiy jarayonlardagi faolligi ularning ongida jamiyatga munosabat, fuqarolik
pozitsiyasi va mas’uliyatni shakllantiradi. Bugungi globallashuv sharoitida davlatning nufuzi
uning iqtisodiy kuchi bilan emas, balki yuksak ma’naviy-intellektual salohiyati bilan
belgilanmoqda. Mazkur salohiyatni rivojlantiruvchi kuch — bilimli, vatanparvar, ma’naviy
jihatdan yetuk yoshlar qatlamidir.

O‘zbekiston sharoitida aholi tarkibida yoshlarning ulushi yuqori bo‘lgani holda, ular
ijtimoiy taraqqiyotning “katalizatori”’ga aylanmoqda. Yoshlar ongining globallashuv, raqamli
muhit, ochiq axborot oqimlari sharoitida shakllanib borishi davlat siyosatida ularga alohida
e’tibor gqarashni taqozo etmoqda. Zero, Abdulla Avloniy ta’kidlaganidek, yoshlar tarbiyasi
masalasida “Tarbiya biz uchun yo hayot - yo mamot, yo najot - yo halokat, yo saodat - yo falokat
masalasidir” [6] degan chuqur ma’noli so‘zlari nagadar haqgiqat ekanini bugun, har gachongidan
ham yaxshi anglaymiz. Shu bilan birga, shaxsning zamonaviy ijtimoiy jarayonlarga
integratsiyalashuvi fagat ma’naviyat yoki siyosiy faollik bilan belgilanmaydi. U fuqarolik
jamiyati institutlari - ta’lim tizimi, oila, mahalla, jamoat tashkilotlari, yoshlar ittifoqlari bilan
o‘zaro uzviy alogada shakllanadi. Davlat va jamiyat o‘rtasida uyg‘unlik mavjud bo‘lmagan
taqdirda, islohotlar kutilgan samarani bermasligi mumkin.

Shu bois, har ganday jamiyatning rivojlanishi shaxsning ijtimoiy integratsiyalashuv
darajasi, uning ma’naviy madaniyati, siyosiy faolligi va o‘z-o‘zini rivojlantirishga bo‘lgan
intilishiga uzviy bog‘liqdir. Zamonaviy O‘zbekistonda shaxsning aynan mana shu jihatlari
ustuvor strategik vazifa sifatida qaralmoqda.

